
Bildu-Nafarroa parlamentu-taldeko foru parlamentari Bakartxo Ruiz Jaso andreak Iruñeko espetxean preso dauden pertsonen mantenuari eta elikadurari buruz idatziz erantzuteko egindako galderari dagokionez (8-13/PES-00016), hau erantzun du Lehendakaritza, Justizia eta Barne Departamentuko kontseilariak:

Nafarroako Gobernuak historian zehar eta tradizioz parte hartu izan du Iruñeko espetxeari eusteko gastuetan, eta Estatuko Administrazio Orokorrarekin elkarlanean hainbat arlo jorratu ditu, esate baterako espetxeratuen prestakuntza eta heziketa edo haien gizarteratzea, eta lagundu egin du langileria-gastuak finantzatzen, gizarte zerbitzuak ematen eta espetxeratuen bizi baldintzak hobetzen, elikagaien horniduran eta espetxea zaharberritu eta mantentzeko inbertsioetan, espetxeratutako nafarren kopuruaren araberako proportzioan.

Nafarroako 2012ko Aurrekontu Orokorretan bazen kontusail bat “Espetxea mantentzeko gastuak” ordaintzeko, eta 200.000 euro jaso zituen. Baina 2013rako luzatutako Nafarroako 2012ko Aurrekontu Orokorretan ez da dirurik jarri xede horretarako eta Estatuak hartu beharko ditu bere gain orain arte Nafarroako Gobernuaren kargura ematen ziren prestazioak.

Dena den, Estatuko Administrazio Orokorrari dagozkio Iruñeko espetxeko baliabideen administrazioa eta kudeaketa materiala, espetxeratuen elikadura eta nutrizioa barne.

Hori jakinarazten dizut Legebiltzarreko Erregelamenduaren 194. artikuluan eta hurrengoetan xedatutakoa betetzeko.

